
VI.

ATSAL MOELAHNJA SEGALA BENDA.




	Sabagi djoega mengalirnja soengei di tanah lembah, itoe Soemanget Alam blon perna djadi kering.
	Akoe namaken ia sabagi Iboe jang Dalem.
	Pergerakannja itoe Iboe jang Dalem akoe anggep ada djadi poke dari Langit dan Boemi.
	la tinggal tetep selamanja dan bergerak dengen tida mengandoeng maskoed jang tentoe.


⁂




Dalem ini fatsal Lao Tze ada loekisken Tao dengen Iaen nama, jaitoe „Soemanget Alam" dan „Iboe jang Dalem". Sabagi „Iboe" lantaran ia melahirken segala benda dan machloek. Dinamaken „dalem" — disini dimaksoedken dalemnja aer — lantaran disamaken seperti soengei jang mengalir tida brentinja dan blon perna kering.

Sari dari penghidoepan jang mendjadi pokok pertama memang dalem kitab-kitab agama sring diandehin sabagi satoe laoetan dalem, jang tida bisa didjadjakin, seperti oepamanja daiem kitab Genesis ada dibilang; „Itoe Soemanget dari Toehan bergerak di atas moeka aer." (Ajat 1 dan 2).


Jang pergerakannja ini „Iboe jang Dalem" ada djadi poko dari Langit dan Boemi itoelah soedah sring dibitjaraken dalem bangsa Tionghoa poenja katerangan tentang kadjadiannja ini alam, jaitoe dari Thay-kek telah moentjoel Yang dan Yin jang pergerakannja menimboel

